Cia cheannchas adhmad naoi rann?
[Mac Airt, Seén, Leabhar Branach, Dublin, 1944, poem 8]

1 Cia cheannchus adhmad naoi rann,
da bhfaghadh cunnradh ann sud?

ar Laighnibh ciarbh ard a tteisd

dom aithne is cruaidh an cheisd ud.

2 Is é freagra Branach oirn:

na cluintior ocht roinn na naoi;
go dul Sagsanach tar sal

ni dhiolfam dén ina laoidh.

3 Fine Tuathail na nduas ttrom
anois ni thidrdaois bonn ban,
go gcuirid suas do shidh Gall
ar luach fichead marg do dhan.

4 Caomhanuigh cérbh fhoraois cliar,
ré neach dhiobh ni fhuil mo shuil
fear ceannuigh adhmuid naoi rann
do ghuais Ghall ni haithne dhuin.

5 Da siobhlainn, nior dhéigh mo dhiol,
fuil Ghearaltach na ngniomh n-ard

go siol Mérdha nar dhiult draoi,

le hadhmad beag na naoi rann.

6 Cuigeadh Laighion na mac riogh,
usaide diol mo naoi rann;

do dearbhadh duin, deimhin scél,
go bhfuil fréamh don einioch ann.

7 Fear nach umhal do nds Gall

Aodh mhac Seaain is ard gnaoi,
ds air do chuirios mo chrann

le hadhmad ocht rann né naoi.

8 Saoirleannan scoile Chlair Cuinn,
Aodh mhac Seadin nar thuill béim,
mo naoi roinn chuige da ttriall;
leantor |é coin a fiadh féin.

9 Acht ua Rémuinn tuillios bladh,
ni haithnidh damh thoir na thiar
neach le ceannach [mo] naoi rann;



ma td ann ni fheadar cia.



